
	గీ.	
ఓసి గయ్యాళి నీ కింతరోస మేల, చెడుగుజాలారివానింటఁ బొడమి బిట్టు

చేఁప జెల్లలు దిని మేను చెందకున్న, పరికెతవు నీవు నాతోడ సరియె చెపుమ.



	 182







	వ.	
అనిన భాగీరథి యిట్లనియె.

	గీ.	
అప్పరో యింక నీగుట్టు చెప్ప నేల, కల్లు గంజాయి నంజుడు నెల్ల ప్రొద్దు

బాళిగాఁ దిను కడజాతివానియింటఁ, బుట్టితివొ లేదొ చెప్పుమా గట్టిగాను.

	వ.	
అని యిత్తెఱఁగున నిరువురు వాదింపుచున్నసమయంబునఁ గాత్యాయనీదేవి మహా

దేవునిమొగంబు సూచి యిట్లనియె.

	గీ.	
అకట నామీఁద నీ విపు డొకతెఁ దెచ్చి, వాద మొదవించి యెఱుఁగనివానిఁబోలెఁ

జూచుచున్నాఁడ వింక నీచొప్పు దెలిసె, నంచుఁ గోపించి చనుచున్న నళికి హరుఁడు.



	 186







	గీ.	
వనితపదపద్మములమీఁద వ్రాలి నేను, దప్పు సేసితి లోఁగొమ్ము దయ దలిర్ప

నిందుముఖి యింక నెలఁతుక లెందరున్న, నీవు పట్టంపుదేవివి గావె చెపుమ.

	వ.	
అని బుజ్జగించి గాఢాలింగనఁబు గావించి గంగచేత భవానికి మొక్కించి

వారిద్దఱిం గనుంగొని యిట్లనియె.

	ఆ.	
ఒక్కచోటఁ బుట్టి యొక్కనిఁ జెంది మీ, లోన మీరు వైర మూని యిట్లు

పో రొనర్పనేల పొలఁతుకలార మీ, రొద్దిమీఱఁ గూడియుండుఁ డింక.

	క.	
అని నగసుత నర్ధాంగం, బున జాహ్నవి ముత్తమాంగమున నిడి కమలా

సనముఖ్యులు గొలువఁగ శివుఁ, డెనయొదవనిఠీవి జగము లేలుచు నుండెన్.

	సీ.	
గడితంపుమువ్వన్నెకడిదిదుప్పటియును బసమీఱుబంగారుపట్టుచేల

రుచిరాభినవచారురుద్రాక్షమాలికల్ మరువైనహురుమంజిముత్తెసరులు

భువనాభిరామవిభూత్యంగరాగంబు సారికాశ్మీరపటీరచర్చ

భూరిశోభాకీర్ణభుజగభూషణములు మణిమయతపనీయమండనములు



	 







	గీ.	
పాండురారుణవర్ణవిభ్రాజమాన, గాత్రమును గల్గి శృంగారగరిమ నలరు

నర్ధనారీశ్వరేశ్వరుఁ డభవుఁ డిందు, మౌళి భక్తాళి ననయంబు మనుచుచుండు.

	గీ.	
అనుచు భీష్ముఁడు పాండుపుత్త్రునకు గంగ, కథ యెఱింగింప నలరి యాపృధుబలుండు

నిటలలోచనుఁ దలఁపున నిలిపి మ్రొక్కి, యతితరామోదహృదయుఁడై యలరుచుండె.

	గీ.	
శాలివాహనశకవర్షసంఖ్యవసున, వాంగశశిసంజ్ఞ నలరుధాతాబ్దమునను

దగ్గ రచించినయీకృతి ధరణియందు, నాసుధాకరతారార్క మగుచు నుండు.

	క.	
వినుఁ డీకృతి ముప్పదియొక, దినమునకుం జెప్పినాఁడ దేవునియానన్

"https://te.wikisource.org/w/index.php?title=పుట:శివలీలావిలాసము.pdf/40&oldid=408457" నుండి వెలికితీశారు

		 ఈ పేజీలో చివరి మార్పు 25 జనవరి 2023న 15:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

